
			Reunido o xurado da X edición do Premio Jules Verne de Literatura Xuvenil, convocado por Edicións Xerais de Galicia en Vigo o día 2 de xuño de 2018, e constituído por Isabel Armesto Rodríguez, Diana Fernández Gómez, Mª Paz Fernández Pereiro, Alba González Fernández, María Manuela Ordóñez Fernández e actuando como secretaria, con voz e sen voto, Isabel Mociño González, en representación de Edicións Xerais de Galicia, acordou concederlle o premio por maioría á obra presentada baixo o lema Avatar <04, que, despois de aberta a plica, resultou ser de Carlos Negro e corresponde ao título Aplicación instantánea.

		

	
		
			INSTRUCIÓNS DE USO


			9Rompe o precinto textual do poema

			9Axita os versos con enerxía durante dez segundos

			9Lévaos á boca e degústaos lentamente como paso previo a calquera interpretación

			9Mastiga as palabras ata que se disolvan no teu estado de ánimo

			9Cuspe nun vaso a retórica sobrante

			9Usa deles como apoio emocional transitorio

			9E logo, repite a dose cando a vida entre en zonas de turbulencia

			Selfie

			Como as nenas que torcen os camiños,

			escollín o que inzaba de silvas.

			E dixéronme cousas feas

			por non volver atrás

			seguindo o rastro

			das migas 

			de pan.

			Pero miro adiante e non desisto,

			rabuñada

			e que.

		

	
		
			Que é para ti un poema?

			As palabras

			que non se gardan

			nos mesmos caixóns de sempre.

			Se cadra iso.

			Pero sen estar segura.

		

	
		
			Adolescencia

			Medrar

			foi meter os dedos

			nos enchufes prohibidos.

			E quitalos

			un segundo antes

			de que todo rematase en desastre.

Din que son unha larpeira porque devoro
a curiosidade.

De nena pisaba todos os charcos; agora,
salto sobre os espellos.

Odio os imperios coloniais, os logos de
Zara, as metaforas que podrecen no
frigorifico como leitugas de plastico.

Os domingos pola noite tefio pesadelos:
cascudas, corredores escuros,

homes que mandan.

Poderia ser boxeadora, pero adoro

o chocolate.

Cando berro, son Heidi no cume

da montafa.

E se me castigan, que se preparen.

@aplicacion_instantanea #maischocolate #vitality






